
GOUVÈNÈ CUOMO ANONSE APÈSI NOUVO LABORATWA VIZYALIZASYON DONE INIVÈSITE ROCHESTER 

 

Laboratwa ki te kreye avèk sipò ki te soti nan Komite Devlopman Ekonomik Rejyonal Finger Lakes 

Gouvènè Andrew M. Cuomo jodia te anonse ke Inivèsite Rochester te bay piblik la yon rega avanse sou 

nouvo laboratwa vizyalizasyon done. Nouvo Aplikasyon Vizyalizasyon-Inovasyon-Syans-Teknoloji (VISTA) 

laboratwa Collaboratory te kreye kòm yon pati nan Sant Syans Sante Inivèsite a pou inovasyon 

enfòmatik [University’s Health Sciences Center for Computational Innovation (HSCCI)]. Laboratwa kreye 

yon eksperyans vizyèl imèsyon ki nesesè pou pèmèt chèchè yo konprann ak manipile gwo seri 

enfòmasyon syantifik konplèks, e youn nan pyès metrès angajman l se pou aplike enfòmatik wo 

pèfòmans ak apwòch syans done pou rezoud pwoblèm syantifik yo. 

 

Pwojè HSCCI te idantifye kòm yon pwojè priyorite nan 2012 pa Konsèy Devlopman Ekonomik Rejyonal 

[Finger Lakes Regional Economic Development Council (FLREDC)] e Eta New York te akòde l yon prim $5 

milyon dola. Se yon pati de yon envestisman $30 milyon dola ki te fèt pa Inivèsite a, Eta New York ak 

IBM nan HSCCI. Plis pase $50 milyon dola te envesti nan ane ki pase yo pou agrandi resous enfòmatik wo 

pèfòmans Inivèsite a.  

 

“Nouvo laboratwa sa a nan Inivèsite Rochester solidifye Finger Lakes kòm yon sant pou mennen wo 

pèfòmans enfòmatik e li pral akselere kwasans rejyon an nan sektè syans lavi,” te deklare Gouvènè 

Cuomo. “Sa a se yon lòt egzanp sou fason Inisyativ Konsèy Rejyonal la ap sipòte inovasyon ak kreye 

nouvo opòtinite nan kominote yo toupatou nan eta, e mwen fyè dèske nou te kapab jwe yon wòl nan fè 

VISTA vini yon reyalite.” 

 

“Nou pwofondeman rekonesan pou envestisman enpòtan Eta New York te bay pou HSCCI,” te deklare 

Joel Seligman, prezidan Inivèsite Rochester. “Sipò sa a, ansanm avèk angajman ki te fèt pa IBM, pral 

pèmèt nou kreye enfrastrikti enfòmatik modèn ak resous rechèch ki nesesè pou fè Rochester vini yon 

lidè nasyonal nan domèn wo pèfòmans enfòmatik ak syans done.” 

 

“Nouvo laboratwa vizyalizasyon sa a reprezante pwochen etap nan plan inivèsite a pou kreye enfrastrikti 

modèn ki nesesè pou vini yon lidè nan domèn syans done,” te deklare Rob Clark, Ph.D., vis prezidan pou 

rechèch nan Inivèsite Rochester ak dwayen Hajim Lekòl Jeni ak Syans Aplike. “Resous sa pral pote 

ansanm ekspè nan domèn syans enfòmatik, devlopman lojisyèl, ak syans fizik ak biyolojik pou devlope 

nouvo zouti kap pèmèt chèche yo eksplwate potansyèl done gwo volim.” 

 

VISTA Collaboratory, ki lokalize nan bibliyotèk Carlson nan Hajim Lekòl Jeni ak Syans Aplike, konplete 

kreyasyon sa ki esansyèlman yon gwo echèl, sistèm enfòmatik entansif a wo pèfòmans entegre. 

Ekspozisyon nan nouvo laboratwa a konpoze de yon varyete 24 monitè, ki se 20 pye laj ak 8 pye long, e li 

gen yon rezolisyon (50 megapixels) ki apwoche sa yo ki nan sinema IMAX. Laboratwa vizyalizasyon an 

gen yon koneksyon dirèk vitès fib optik a sant done inivèsite a (e avèk 16,384 tretman fondamantal), ki 

relye ekran avèk yon IBM Blue Gene/Q ak nouvo IBM “BlueHive 2” Linux sipè-òdinatè regwoupe ki 

genyen yon kapasite storaj 2 petabytes (oswa 2 milyon gigabytes). 

 

Se sèlman yon ti ponyen nan lòt enstitisyon Etazini yo tankou Stanford University ak Oak Ridge National 

Laboratory – ki te devlope menm kalite kapasite a. 

 

Laboratwa vizyalizasyon an pral kle pou non sèlman ede syantis yo konprann done, men li pral egalman 

pèmèt yo devlope nouvo zouti analitik, kolabore avèk kòlèg yo ki soti nan lòt enstitisyon, e fòme nouvo 

jenerayson chèche ak enjenyè nan domèn syans done. Antanke yon etablisman itilizatè ki disponib a 

endistri a, yo atann tou pou laboratwa ranfòse ak agrandi kolaborasyon rechèch ki egziste deja avèk 

konpayi tankou IBM, Xerox, ak Wegmans, ansanm avèk atire nouvo patnè nan sektè prive a. 

 

Nan yon pèspektiv rechèch, ekspozisyon a gran echèl ede syantis yo simonte yon gwo obstak: konprann 

ak ekstraksyon obsèvasyon enpòtan nan yon seri done laj ak konplèks ki pi fasil pou jwenn pase metòd. 

Gwosè, oryantasyon, ak kapasite wo rezolisyon ekran kreye yon eksperyans imèsyon ki pèmèt syantis yo 

egzamine epi konpare gwo ansanm done oswa obsève ti detay yo nan kontèks pi gwo estrikti.  

 

“Pi bon zouti analiz nou genyen se toujou sèvo imen,” te deklare David Topham, Ph.D. direktè egzekitif 

HSCCI ak yon pwofesè nan Depatman Mikwobiyoloji ak Iminoloji. “Nou ka wè relasyon ant done ke 

òdinatè yo pa ka fè. Men nan fason pou fè sa ou dwe gen enfòmasyon an devan ou kidonk ou kapab wè 

modèl ak koneksyon ki konte. Nan yon lòt fason, ou dwe anmezi pou wè forè a ak pyebwa yo ansanm.”  

 

Nouvo laboratwa vizyalizasyon an, konbine avèk sistèm Blue Gene/Q ak BlueHive 2 mete Inivèsite 

Rochester nan premye plan tandans nasyonal pou debloke potansyèl gwo done. Enstitisyon yo ki finanse 

federalman, tankou Enstiti Nasyonal Sante, ap fè presyon sou syantis yo pou yo pa anplwaye òdinatè wo 

pèfòmans nan rechèch yo, men pou egalman devlope nouvo fason pou analize gwo seri done ak bati 

similasyon ki jenere pa òdinatè sofistike yo.  

 

Kapasite inik HSCCI ak lòt resous enfòmatik te deja ede jenere plis pase $300 milyon dola nan finansman 

rechèch pandan sis dènye ane ki sot pase yo. Nouvo enstiti pou Syans Done Inivèsite a (IDS) pral kreye 

yon estimasyon apeprè 460 travay konstriksyon ak pèmanan e lap jenere $530 milyon dola nan 

finansman rechèch adisyonèl sou yon peryòd dis lane.  

 

Inivèsite a byento pral kòmanse konstriksyon nan yon bilding 50,000 pye kare sa ki pral loje IDS epi pote 

non Wegmans an rekonesans a resan kado $10 milyon dola ki te soti nan fondasyon charite Fanmi 

Wegman. IDS pa twò lontan de sa te nome pa Eta New York tankou yon Sant pou Ekselans pou Syans 

Done. Bilding lan pral sèvi kòm yon rezo pou nouvo pwogram rechèch ak pwogram edikasyon nan 

domèn medsin, syans ak jeni, imanite, edikasyon ak biznis.  

 

Lidè Majorite Asanble a Joe Morelle te deklare, “Anons jodia favorize pozisyon Inivèsite Rochester pou 

elaji wòl li tankou yon lidè mondyal nan òdinatè wo pèfòmans ak syans done. Pi enpòtan ankò, pwojè sa 

ranfòse kolaborasyon inove avèk patnè nou yo nan sektè prive a ki anretou pral akselere kwasans travay 

ak mennen nouvo envestisman nan tout rejyon an. Mwen aplodi Gouvènè Cuomo, kòlèg mwen yo nan 

Konsèy rejyonal la ak patnè enkwayab nou yo nan Inivèsite Rochester pou lidèchip ak angajman 

kontinyèl yo nan pwojè sa a.” 

 

Senatè Michael Ranzenhofer te deklare, “Mwen konplimante Prezidan Inivèsite Rochester Joel Seligman 

ak Konsèy Devlopman Ekonomik Rejyonal pou efò yo nan devlope resous òdinatè a wo pèfòmans 

Inivèsite a avèk nouvo laboratwa vizyalizasyon done a. Nouvo VISTA Collaboratory a se yon gwo 

envestisman pou alafwa Inivèsite a ak sektè prive a, ki mete Inivèsite Rochester sou kat la an tèm gwo 

kapasite done li yo.” 

 

Senatè Joe Robach te deklare, “VISTA Collaboratory se yon lòt resous ke chèchè yo nan Inivèsite 

Rochester pral kapab itilize, ranfòse pozisyon an tankou youn nan prensipal enstitisyon rechèch nan peyi 

a. Nan lespri mwen sa se lajan ki byen itilize kòm nap bay resous adisyonèl a fakilte ki gen talan, etidyan 

ak chèchè yo nan Inivèsite Rochester, sa ki se yon pati enpòtan nan kominote Rochester a.” 

 

Senatè Patrick M. Gallivan te deklare, “Inivèsite Rochester te toujou yon lidè nan inovasyon wo teknoloji 

ak rechèch. Sant sa pral rann li posib pou edikatè yo, spesyalis sante yo, antreprenè ak etidyan yo pou yo 

pi byen kolabore sou dènye rechèch yo. Lap pèmèt Inivèsite a dirije wout la nan syans done e li se yon 

envestisman nan avni ekonomik rejyon nou an.” 

 

Senatè Ted O'Brian te deklare, “VISTA Collaboratory se pwodui patenarya terifik ant gouvènman, 

edikasyon siperyè, ak endistri. Inivèsite Rochester kontinye pou pozisyone tèt li tankou yon lidè nan 

rechèch teknolojik ak akademik avangad, sa ki enkli nan domèn done syans kap grandi. Envestisman $5 

milyon dola eta pral ede enstitisyon eksepsyonèl sa bati sou dosye inovasyon epi kreye nouvo opòtinite 

ekonomik pou Rochester ak rejyon Finger Lakes.”  

 

Manm Asanble Harry Bronson te deklare, “Sa a se yon lòt aktivite enteresan nan domèn medsin ak 

rechèch. Mwen kontan paske Eta New York, atravè Konsèy Devlopman Ekonomik Rejyonal Finger Lakes, 

anmezi pou fè patenarya avèk Inivèsite Rochester nan rechèch avangadis sa a. Anplis pou ede nan 

avansman lasyans, etablisman sa ak travay li estime pou kreye 900 travay nan rejyon Rochester epi 

jenere plis pase $200 milyon dola nan nouvo finansman rechèch nan pwochen deseni an. Sa a se yon 

viktwa pou lasyans ak ekonomi nou an.” 

 

Egzekitif Konte Monroe Maggie Brooks te deklare, “Keseswa nan fabrikasyon, imajri, oswa kounye a nan 

syans done, Konte Monroe te toujou alavangad lè li kesyon pou kapitalize sou gwo kwasans endistri e 

nouvo laboratwa VISTA asire pou amelyore ekonomi nou an pou ane kap vini yo. Deja pi gwo anplwayè, 

Inivèsite Rochester merite gwo kredi pou laboratwa sa a e pou anpil kontribisyon li fè nan kominote nou 

an chak jou, mèsi egalman a FLREDC ak fondasyon charite fanmi Wegman paske yo te ede pou fè pwojè 

sa tounen yon reyalite. “ 

 

“Nou kontan pou potansyèl san limit ke nouvo laboratwa vizyalizasyon done a nan Inivèsite Rochester 

pral pote nan rejyon nou an,” te deklare Majistra Lovely A. Warren. “Nou akeyi pwojè transfòmasyon 

inovatif nan Rochester tankou VISTA Collaboratory nan Inivèsite Rochester. Nouvo zouti pwisan sa a pral 

ranfòse kolaborasyon rechèch ant patnè akademik ak endistri a, jenere nouvo finansman rechèch, atire 

antreprenè yo ak pouse Rochester nan avangad syans done.” 

